
					Ця сторінка вичитана
[86] Унѣверсалъ Петра Дорошенка, гетмана, оборонній на добра монастирскіе (20).

Петро Дорошенко гетманъ зъ войскомъ Запорозскимъ.

Вѣдомо чиним симъ писаніемъ нашимъ паномъ полковъникомъ, асауломъ, сотникомъ, атаманомъ и всему старшому войска Запорозского конному и петому до войска и з войска йдучому и на який же колвекъ услузе войсковой будучому товариству; яко теж и чужоэемъскому войску, і кому толко будетъ показано, ижъ мы, мимо въсѣ наши около цѣлости отчизны старання, особливую кладемо на томъ печаловитост, абы особливая охорона, защит и спокой-ность обытелій и монастирей святихъ, где за всего войска Запорозкого эъдоровъе богъ всемилостивій молиствуетъся, заставала, прето обывател Мгарская, яко и ихъ власности, села и ихъ мешъканъци, кгрунта, футоры, млини, абы въ якой найлѣпшой зоставали спокойности; и жаденъ зъ старшихъ и меншихъ войсковихъ людей, яко и чужуземъскихъ найменшой трудности, становисками, стациями, подвод браннямъ, нападами, попасами и якими буд вимислами и ек-сацъиями, онихъ селянъ монастирскихъ вътяжати; а ни зъ млинковъ и футоровъ, що собѣ уривати не важился, сурово сим унѣверсаломъ варую и обострую под неопустотнимъ бы и на горъле на с противного великимъ кара-немъ. Въ таборе 12 іюня, 1658 году.

Петро Дорошенко, гетман рукою власною.



Мѣсто печаты рейментарской.




[86] Демянъ Ігнатовичъ гетман зъ войскомъ его царского пресвѣтлого величества Запорожскимъ (22).

Всей старшинѣ и чернѣ войска его царского пресвѣтлого величества Запорожского, особливе пану полковникови, Сотниковѣ, атамановѣ лувенскому и всему товариству в томъ полку достаючому и кому сей нашъ будетъ приказанъ унѣверсалъ доносимъ до вѣдомости: поневажъ славной памяти въ богу эейшліе антецессоровѣ нашіе гетмани зъ побожности своей и горливости кухвалѣ божой на помноженіе оное, и недостаток монастира Мгарского Дубенского суплементуючи, для которого абы божая не уставала хвала, село Вязовокъ эо всѣми приналежитостями конферовали, Теди и мн такъ побожному антецессоровѣ наших не контрадикуючи чину и овшемъ до святобливой их стосуючис волѣ, а найбарзей абы за доброе здоровъе щасливое и долго-лѣтное его царского пресвѣтлаго величества панованъе и насъ зъ войскомъ Запороэскимъ не припоминаючи у престолу божаго маестатъ его благали, право на помененное село превелебному въ богу его милости господну отцу іеромонаху Макарію Русѣновичу, ігумену монастира Мгарского Дубенского сукцессоромъ и братій его симъ нашимъ конфѣрмуемъ унѣверсаломъ, зачимъ зъ старшихъ и менших, абы войска Запорожского и жаденъ з товариства войскового въ владѣнъю и пожиткованъю села Вязовця превеленому в богу его милости господину отцу ігуменови мгарскому и братій его найменшое не важилъся чинити перешкоди под срокгимъ войсковимъ каранъямъ, симъ нашимъ приказуемъ унѣверсаломъ. Войтъ зась вязовецкий зо всею громадою належитое ведлуг давнего зъвичаю монастиреви Мгарскому повинен будет отдавати послушенство. Писанъ въ Батурину 7 д. іюня, року 1771.

Демян Ігнатовичъ гетманъ з войском его царского пресвѣтлого величества Запорозким.



Мѣсто печати гетманской.




[876] Пресвѣтлѣйщого и державнѣйшого великого государя нашего, его царского пресвѣтлого величества войска Запорожского гетман Іван Мазепа (23).

Ознаймуемъ симъ нашим унѣверсаломъ кождому кому колвекъ о том вѣдати належит, а особливе пану полковниковѣ лувенскому, старшинѣ полко-

